
************************ 
 يوه  آکاشوانی  جموں  ہے   عبدالرحمان  تيں  خبر  سنُو۔ 

******************** 
LG  HAR  GHAR  TIRANGA 

ليفٹينٹ  گورنر  منوج  سنہا  نے  کل  سرينگر  مانہہ  مشہور  ڈل  جهيل  غے  کنڈے  بولوارڈ  سڑک  ور  
ايک  عظيم  الشان  ترنگا  ياتره  غی  قيادت  کی  ۔ہزاراں  طلبہ  سرکاری  ملازمين  حفاظتی  اہلکاراں  تے   

سماج  گا  بکه  بکه  طبقاں سنگ  تعلق  رکهن  آلا  شہرياں  نے  اس  ريلی  مانہہ  شرکت  کی  تے  فخر  
غے سنگ  ترنگو  چايو  شرکائ  نے  مقرره  دستہ  ور  مارچ  کرتا  واں  حُب  الوطنی  غا  نعره  لايا۔  تے   
قومی  يکجہتی  غا  جزبہ  غی  عکاسی  کرتا  واں  حُب  الوطنی  غا گيت  گايا۔  جموں  کشمير  پوليس  بينڈ  

نے  قومی  ترانو  تے  دوجی  حُب  الوطنی  ور  مبنی  دهن  پيش  کرغے  جوش  و  جزبہ  مانہہ  مزيد   
آضافو  کيو۔ ياه  تقريب  يوم  جمہوريہ  غی  تقريبات غا  سلسلہ  مانہہ  ہر  گهر  ترنگا  مہم  غے  تحت  منعقد 

کی  گئی۔   
*********************** 

JAMMU  HGT 
گا  مہم  تے  وندے  ماترم  اسے  دوران  جمون  صوبہ  غا  بکه  بکه  ضلعاں  مانہہ  جاری  ہر  گهر  ترن

سال  مکمل  ہون  غی  تقريبات  غے  تحت  بکه بکه  حُب  الوطنی  ور  مبنی  پروگرام  منعقد  کيا   150غا 
گيا۔ڈوڈه  مانہہ  بائيک  تے  ای  رکشا  ترنگا  ريلی  گو  انعقاد   کيو  گيو۔  جس  مانہہ  شرائ  نے  ترنگا   
چاغے  قومی  يکجہتی  تے  فخر  گو  پيگام  عام  کيو۔ رياسی  مانہہ  ڈپٹی  کمشنر  دفتر  غے  نيڑے  بڑا   

سو  بوٹا   2پيمانہ  ور  شجر  کاری  مہم  چلائی  گئی۔جس  غے  دوران  تقريباً  سو  بوٹا  لايا  گيا۔  جد  کہ
يم  ايل  اے  شگن  پريہار   ہزار  افراد  نے  ا 15مقامی  باشنداں  مانہہ  تقسيم  کيا  گيا۔  کشتواڑ  مانہہ  تقريباً 

تے  ڈپٹی  کمشنر  پنکج  کمار  شرما  غی  قيادت  مانہہ  منعقده  عظيم  الشان  ترنگا  ريلی  مانہہ  شرکت  
 کی۔

************************ 
DEMOGRAPHY  PANEL  VISIT 

مرکز  غی  طرفوں  آبادياتی  تبديلياں  غے  متعلق  قائم  اعلی  سطحی  کميٹی  نے  جموں  کشمير  مانہہ  
آبادی  غے  متعلق  مسائل  گو  جائيزو   جاری  رکهتا  واں  کل  اپنا  دوره  غے  دوجے  دن  جموں  غا  بکه 

بکه  مقامات  گو  دورو  کيو  کميٹی  نے  قاسم  نگر  گ ا کريانی  تالاب  مانہہ  روہنگيا  بستی  غو  دورو  ليو 
آلا  افراد  غی  تعداد  انُ  گا  قيام غی  مدت  تے  آبادی  مانہہ  ہون  آلی    تے عہدے  داراں  تيں اتُ  رہن  

تبديلياں  غا  باره  مانہہ  تفصيلات  طلب کيں ۔اس  تيں  پہلاں  وفد  نے  جگتی  مائگرينٹ  کالونی  غو  دورو 
کيو۔ تے  کشميری  پنڈت  باشنداں  تے  انُ  غا  نمائنداں  سنگ  مُلاقات  کی۔وفد  نانہہ  بهالی  وادی  مانہہ    

 واپسی  روزگار  ريہائش  تے  امدادی  سکيماں  گا  نفاز  غے  متعلق  امور  بارے  جانکاری  دتی  گئی۔ 
********************* 

DHAR  ROAD 4 LANNING  
تعمير    کلو  ميٹر  طويل  ادهمپور  دهار  سڑک  نانہہ  اسُ  غی 30سو 1حکمت  عملی  گا  اعتبار  سنگ  اہم

لين  کرن غو  منصوبو  بنايو  گيو  ہے ۔اس  اہم  منصوبہ  ور   4سال  بعد  دولين  تيں  بدها  غے   53غے
تقريباً  ترے  ہزار  کروڑ  روپيہ  لاگت  آن  گو  تخمينو  ہے  جد  کہ  تفصيلی  منصوبہ  رپوٹ  ڈی  پی  آر   

کروڑ  روپيہ  وے  غی  ۔ ياه   6توقع  ہے۔جس  غی  تخمينی  لاگت  ايک  سال  غے  اندر  تيار  کيا  جان  غی
سڑک  جموں  سرينگر  قومی  شاہراه  ور  ادهمپور  نانہہ  پنجاب مانہہ  چمنا  ہٹهانکوٹ  شاہراه  ور  واقع    

دهار  گرا ں  سنگ  ملاوے  تے  جموں  پٹهانکوٹ  تے  جموں  سرينگر  شاہراں  واسطے  ايک  اہم  متبادل 
رستو  فراہم  کرے۔  مجوزه  توسيع  سنگ  ٹريفک  غی  گنجائش  مانہہ  نماياں  آضافو  وے  غو۔ تے  رابطہ   
سہوليات  مزيد  بہتر  وے  غی۔   
 

******************** 
 



RANA  TRIBAL  VILLAGE 
قبائلی  امور  غا  وزير  جاويد  احمد  رانہ  نے پونچه  ضلع  غا  مينڈهر  سب  ڈويزن  گا  بهيره  علاقہ  مانہہ  

قبائلی  سياحتی  گراں  غا  قيام  غی  مجوزه  تجويز  غو  جائيزو  ليو۔سيول  سيکرٹريٹ  سرينگر  مانہہ    
منعقده  ايک  ميٹنگ  غی  صدارت  کرتا  واں  وزير  موصوف  نے  حُکام  نانہہ  مربوط  تفصيلی  منصوبہ   

کنسلٹنٹ  يعنی  ماہر  صلاحکار  مقرره  کرن  غی  ہدايت   رپوٹ  ڈی  پی  آر  تيار  کرن  واسطے  ايک 
دتی۔انُہاں  نے  کہيو جے   اس  منصوبہ  غو  مقصد  قبائلی  ثقافت  دستکاری  کهاناں تے  طرز  زندگی  نانہہ  

فروغ  دينو  تے  نال  ہی  پائيدار  ذريعہ  معاش  گا  موقع  پيدا  کرنو  ہونو  چاہيے۔جاويد  رانہ ہوراں  نے   
ہوم  سٹے  يعنی گهريلو  قيام  دستکاری  ثقافتی  سرگرمياں  تے  ماحولياتی  سياحت  غے  ذريعے  مقامی  

برادری  غی  شموليت  ور  زور  دتو۔  جد  کہ  منصوبہ  ور  مربوط تے  بروقت  عمل  درآمد  نانہہ  يقينی   
 بنا  غی  وی  ہدايت  کی۔ 

******************* 
CASO  NAGROTA 

جموں  پوليس  نے يوم  آزادی   تيں  پہلاں  حفاظتی  انتطامات  نانہہ  مزيد  مضبوط بنان  غا سلسلہ  مانہہ   
نگروٹہ  گا  علاقہ  مانہہ  سانجی   ناکہ  بندی  تے  تلاشی  اپريشن کيو۔  يوه  اپريشن نگروٹہ  جگٹی  تے   

گهنٹاں  توڑی  جاری  رہيو  ۔اسے  دوران  سربالہ  گراں    4پنجگراں  مانہہ  انجام  دتو  گيو  اپريشن  تقريباً 
مانہہ  امن و  قانون  برقرار  رکهن واسطے  گشت  تے  تلاشی  غو  عمل  وی  انجام  دتو  گيو  کوئی  مشتبہ 

سرگرمی  باندے  نی  آئی  تے  صورتحال  پُر  امن  رہی  جموں  پوليس  غے  مطابق  يوم  آزادی  غے   
تے  نگرانی  غا  انتظامات  مزيد  سخت  کردتا  گيا  ہيں۔  پيش  نظر  حفاظت   

******************** 
WEATHER 

جموں  کشمير  مانہہ  شديد  بارش  تے  گرج  چمک  غے  سنگ بارشاں  گا  ايک  سلسلہ  غی  توقع  ہے  جد 
کہ  محکمہ  موسميات  نے  آن آلا  دناں  مانہہ  شديد   موسمی  سرگرمی  غی  پيشن گوئی  کی  ہے۔  اج   

جموں  صوبہ  غ ا کُجه  ضلعاں  مانہہ  شديد  تيں  بہت  شديد  بارش  غو  امکان ہے۔  عہدے  داراں  نے  
حساس  علاقاں  مانہہ  اچانک  سيلاب  پسی  پين  تے  پانی  جمع  ہون  گا  ممکنہ  خطراں بارے  خبردار   

جے  بارش  غا  شديد  سلسلہ  سنگ  حساس  علاقاں   کيو  ہے۔  محکمہ  موسميات  نے  خبردار  کيو  ہے
مانہہ  اچانک  سيلاب  پسی  پين  يا  مٹی  گا  تودا  ٹہن گا  واقعيات  پيش  آسکيں۔  تے  لوکاں  نانہہ  محتاط   

 رہن  بارے  کہيو  گيو  ہے۔ 
********************* 


